
ALLAH, ƆDOMFOƆ, MMƆBORƆ HUNUFOƆ NO DIN MU 
 

Ɛfiada Nyamesɛm: Ahinime Bosome da a ɛtͻ so 31, wͻ afe 2014 
(Summary of Friday sermon –31st October 2014 – Ashanti Twi Translation) 

 

PRE PAPA ƐNE ASOMDWOEƐ MA OBIARA 
 
Wͻ Tashahhud, Ta’wwuz ɛne Suratul Fatihah akenkan akyi no, Huzur Aqdas 

(Nyankopͻn nfa Ne mmoa soronko no nhyɛ no den daa) ɛkaa sɛ: 
Nyankopͻn a Ɔkrͻn no wͻ Quran Kronkron no mu sɛ: mone nipa a modi mu a wͻayi 

mo asi hͻ ama adasamma yiedie; (3:11) 
Huzur Aqdas (Nyankopͻn nfa Ne mmoa soronko no nhyɛ no den daa) ɛkaa sɛ: mone 

saa nkurͻfoͻ no wͻayi mo asi hͻ ama adasamma yiedieɛne wͻn mfasoͻ, wei ne sɛ, wͻ 
Muslimni dwumadie mu no, asodie kɛseɛ baako paa ɛne sɛ ewiase no ɛbenya mfaosoͻ afiri 
wͻn so. Ɛwͻsɛ ewiase no enya papaͻ ɛne mfaso pa na ɛnyɛ ͻhaw ana bͻne, sɛ ɛteɛ biara no, 
saa mmerɛ yi mu no, tebea a ewiase wͻ mu no, a yɛn ani etua no, sɛ Muslimfoͻ aban, 
nkurͻfoͻ ɛne kuo nyinaraɛde basabasaͻ pii na ato dwa a ewiase no mu nipa dodoͻ no ara na 
esuro fa edin Islam ɛne Muslim ho. na sɛ saa ehu no ɛkͻso tͻ dwa a, ɛneɛ hwan na ɛbɛyɛ 
krado sɛ ͻre bɛtie deɛ Muslimfoͻ ɛpɛ sɛ wͻde to dwa no ana mpo wͻbɛdwene sɛ yɛbɛnya 
adepa ana mfasoͻ bi mpo afiri wͻn nkyɛn. 

Nkurͻfoͻ a wͻre twitwa wͻn ankasa nkurͻfoͻ ɛmene na wͻer kunkum anokwafoͻ, 
mmaa, nkwadaa ɛne mpanimfaoͻ aberɛ a obuo biara nni mu na adwene biara nna ho, na 
ɛnnam mmra kwan so ɛne wͻn a wͻde nkurͻfoͻ a wͻn nkyerɛ wͻn adwnene esie; ɛbɛyɛ 
dɛnna y’ahwehwɛ biribi afiri wͻn nkyɛn sɛ wͻbetumi mpo apɛ biribi papa ama wͻn a 
wͻnnyɛ Muslimfoͻ. 

Ɛne sɛ, wei ne suban a nkurͻfoͻ ɛda no adie, etumi, na ampara sɛ ne nyinara de kͻ si sɛ 
ewiase no esuro Muslimfoͻ, ma yɛn Ahmadiyyafoͻ no ɛwͻ mu, wͻ wei mu, nnoͻma pii a 
ɛwͻsɛ yɛ ma y’ani ewuo na ɛyɛ yɛn mͻbͻ fa sɛ yɛn Kͻmhyɛni no a ͻyɛ mmͻborͻhunufoͻ de 
ma adasamma, ɛne onipa a nkurͻfoͻ no de yɛ wͻn agyinasoͻaberɛ a wͻre di saa dwumadie 
yi. 

Wͻde din bͻne aberɛ Islam som no na wͻsan nso de Kͻmhyɛni no re to dwa wͻ kwan 
a ɛnnyɛ nokorɛ mu a ɛne ne nkyerɛkyerɛ ankasa no ɛbͻ abira, ne nyinara akyi no, sɛ yɛyɛ 
Ahmadiyyafoͻ no, ɛnnyɛɛ yɛn basaa koraa na yɛn gyidie nnyeraeɛ aberɛ a yɛre hunu wͻn 
basabasaͻ no. 

Sɛ mede saa nsɛm yi to dwa a, saa basabasaͻ a Muslimfoͻ no de to dwa no, ɛyɛ a na 
ɛyɛ wͻn a wͻnnyɛ Muslimfoͻ no sɛ ɛyɛ atwaa sɛm kɛseɛ paa de ma Islam Kͻmhyɛni no 
nokorɛdie ho efirisɛ Kͻmhyɛni Kronkron (sallAllahu Alaihi Wasallam) no aka sɛ ɛmmerɛ bi 
ɛbɛba a Muslimfoͻ no tebea ɛbɛyɛ sei – ampara sɛ wͻasan nso akyerɛkyerɛ mfie a saa 
dwumadie yi besi ɛwͻmu. Ɔkaa sɛ saa mmerɛ yi bɛkͻso atͻ dwa wͻ mmerɛ tenten mu na 
esum kusuu na ɛbɛfa asaase yi so na afei Bͻhyɛ Mɛsia (Alaihi Salam) no ɛbɛba abɛkenyaa 
Islam nokorɛ nkyerɛkyerɛ fɛɛfɛɛfɛ wͻ wiase no mu bio. Saa nkyerɛkyerɛ a ɛda so te sɛ deɛ 
ɛteɛ wͻ Quran no mu na emu asɛm biara nkyerɛkyerɛ a yɛhunu no esii wͻ Kͻmhyɛni 
Kronkron (sallAllahu Alaihi Wasallam) no abrabͻ mu, na yɛn Ahmadiyyafoͻ ɛgyedi sɛ wͻ 
saa akwankyerɛ bͻne mmerɛ yi mu no, wͻ Kͻmhyɛni Kronkron (sallAllahu Alaihi 
Wasallam) no nkͻmhyɛ mu no, saa Bͻhyɛ Mɛsia ɛne Mahdi no aba, na wͻanka no kɛkɛ sɛ 

wͻaba wͻ honam mu, na wͻ ne mmaeɛ mu no, Quran Kronkron no mu nsɛnkyerɛne ɛne 
Kͻmhyɛni Kronkron (sallAllahu Alaihi Wasallam) no nsɛmka nyinara ahyɛ ne ma. 

Na saa Bͻhyɛ Mɛsia (Alaihi Salam) ɛne Mahdi no ɛde Islam nkyerɛkyerɛ fɛɛfɛɛfɛ no 
akyerɛ yɛn na ͻde ne han no ahyrɛn yɛn akoma mu, ɛnnɛ yi, ɛyɛ Jamaat Ahmadiyya na ɛre di 
saa Islam nkyerɛkyerɛ fɛɛfɛ yi so, sɛ yɛka nsɛm yi kyerɛ nkurͻfoͻ a, wͻnom nya adwene 
nsesaeɛ sɛ ampa, Islam ɛyɛ nokorɛ som na mmom ɛyɛ saa nkurͻfoͻ no dwumadie na ɛnnyɛ 
na wͻ de basabasaͻ ɛre terɛ wͻ wiase no mu wͻ Islam din mu. 

Enti ɛwͻsɛ Ahmadiyyani biara ɛkae sɛ, sɛ yɛbɛfrɛ ewiase no aba papaͻ mu na 
y’ahwehwɛ yiedie de ama obiara no ɛyɛ Ahmadiyyani biara asodie efirisɛ, ɛnam Allah adom 
ɛne mmͻboruhunu a Ɔde agu yɛn soͻ no na ama y’agye Bͻhyɛ Mɛsia (Alaihi Salam) no 
atomu. 

Ɛnyɛ yɛn asodie sɛ yɛbɛtena asomdwoeɛ mu kɛkɛ, ɛnyɛ yɛn asodie sɛ yɛbɛtwe yɛn ho 
afiri basabasaͻ biara ho, enni sɛ yɛtwe yɛn ho kɛkɛ efiri basabasaͻ ho mmom ɛyɛ yɛn asodie 
paa sɛ yɛde ewiase no ɛbɛba asomdwoeɛ mu, ɛyɛ yɛn asodie sɛ yɛbɛbͻ mmͻden na y’ayi 
ewiase no afiri bͻne mu, sɛ yɛbɛtwe ewiase no afiri basabasaͻ mu na y’aboa ama y’ayi 
yeinom nyinara afiri hͻ no yɛ yɛn asodie efirisɛ saa dwumadie yi nyinara no na ɛyɛ Bͻhyɛ 
Mɛsia (Alaihi Salam) no adwuma. Yɛsomaa no sɛ ͻbɛba abɛkenyaa papaͻ na y’aterɛ suban 
pa wͻ Islam nkyerɛkyerɛ kwan so. Enti wo re yͻ papa de ama nkurͻfoͻ na wo re hyɛ Bͻhyɛ 
Mɛsia (Alaihi Salam) baiat mu, ɛne Nyankopͻn mmra no, ehia firi yɛn hͻ sɛ yɛba dwumadie 
wiase no mu na yɛyͻ birbiara wͻ yɛn tumi mu de yɛ papaͻ mfitiaseɛ na yɛbɛyɛ mfasoͻ sɛ 
yɛbɛsi bͻne ɛneɛ basabasaͻ kwan de ama ewiase mu nipa. 

Yɛn nso yɛyɛ Muslimfoͻ adͻfoͻ, yɛpɛ papa de ma wͻn, yɛsan nso wͻn a wͻnnyɛ 
Muslimfoͻ adͻfoͻ, yɛpɛ papa de ma wͻn nso, yɛyɛ adͻfoͻ de ma Akristofoͻ, Jewfoͻ ɛne 
Hindufoͻ ɛne ɛsom afoforͻ nso, mpo wͻn a wͻnnye Nyankopͻn nni no, yɛyɛ wͻn adͻfoͻ. 
Efirisɛ ɛwͻsɛ yɛkyerɛ wͻnom saa kwan no a ɛde wͻnom bɛbɛn Nyankopͻn, amapara sɛ 
ɛwͻsɛ y’enya ͻdͻ na yɛpɛ papa de ma obiara a ͻde ne ho ahyɛ bͻne ahoroͻ biar mu, 
akorͻmfoͻ, ɛne wͻn a wͻyͻ bͻne ahoroͻ nyinara wͻ nkyerɛmu kɛkɛ sɛ weinom nyinaa yɛ 
Nyankopͻn a ewiase nyinaa yɛ Ne dea no abͻdeɛ na ɛwͻsɛ yɛyɛ adͻfoͻ de ma ewiase no mu 
Nyankopͻn abͻdeɛ nyinara, na ɛwͻsɛ yɛkyerɛ wͻn kwan no a ɛtene kͻ papaͻ mu na ɛyi 
basabasaͻ akwa. 

Sɛ yɛre ka ‘ukhrijat lin-naas’ {de ma ewiase nyinara} Nyankopͻn aterɛ yɛn dwumadie 
bea no kɛse paa, enti fa onipa yiedieɛne wͻn mfasodeɛ ɛne wͻn nkankͻ no ɛwͻsɛ yɛkyerɛ 
wͻn kwan no a ɛde wͻnom bɛkͻ Nyankopͻn nkyɛn, ɛwͻsɛ yɛboa wͻnom na wͻdi 
Nyankopͻn mmransɛm no so. 

Ɛwͻsɛ yɛde to wͻn anim sɛ saa abrabͻ yi bɛba awieɛ da bi na obiara ɛbɛnya n’asotwe 
ana ne akyɛdeɛ fa ne dwumadie ho wͻ atemmuada no. enti ma wo ne Nyankopͻn twaka mu 
nyɛ den sɛdeɛ ɛbɛyɛ a wo benya awieɛ pa, nanso yɛre ntumi mma obi nnte saa nsɛm yi ase 
kͻpem sɛ yɛn ara yɛbɛyɛ yɛn so ahwɛsofoͻ fa yɛn awieɛ ho, wei yɛ asdoie ɛne dwumadei 
kɛseɛ paa a ɛwͻsɛ yɛdi so na yɛde yɛ edwuma wͻ ahwɛyie, adwendwene ɛne nsusuieɛ paa so. 

Aberɛ a yɛre di saa dwumadie yi ɛwͻsɛ yɛyɛ, na ampara yɛyͻ, ehyi ͻhaw ɛne 
amanehunu na Ahmadiyya Jamaat no abakͻsɛm ɛka kyerɛ yɛn sɛ yɛ tae hyia saa ͻhaw ɛne 
ͻtan wͻ wiase no mu wͻ anamͻntuo biara mu. Nanso wei nnyɛ adeɛ a ɛto yɛn nkoaa, ampara 
sɛ, Nyankopͻn akͻmhyɛfoͻ a wͻbaaeɛ nyinara, wͻn ɛne nkurͻfoͻa wͻgyee no dieɛ, na ɛwͻsɛ 
wͻhyia atanfo, nanso ɛnam sɛ akͻmhyɛfoͻ a wͻdii kan baeɛ wͻ saa mmerɛ a ɛda hͻ ɛne 
mmea a y’ahyehyɛ ato wͻn hͻ no, enti na wͻn akwansideɛ no yɛ kakraabi. 

Sɛ ɛteɛ biara no, Kͻmhyɛni Kronkron (SallAllahu Alaihi wa Sallam), aberɛ a yɛsomaa 
no baa ewiase no, yɛsomaa no baa ewiase nyinara, wei nti na yehunu no sɛ na ewiase nyinara 

ɛwͻ ͻtan de ma no no na ampara sɛ wͻno gu so wͻ ͻtan de ma no. na wei ara na Bͻhyɛ 
Mɛsia (Alaihi Salam) no nso dwumadie ɛteɛ. Wei nti na aberɛ a ͻde ne nsɛm too dwa no, 
gyidie afoforͻ mu nipa ahoroͻ ɛne aman ahoroͻ ɛpoo no na nnɛ yi koraa wͻnom gu so re po 
Bͻhyɛ Mɛsia (Alaihi Salam) no. Wͻ mmea bi no, ͻtan no ano nnyɛ den, na wͻ mmea bi nso 
no, ͻtan no ano yɛ den yie paa, na wei ɛbɛkͻ so na ɛmmaa awieɛ na ɛnnkͻ awieɛ nso. 

Nnaasɛm biara nni ho sɛ saa ewiase yi mu nipa a wͻtontom Ahmadiyya dwumadie no 
ɛmma asomdwoeɛ nnkͻ so nanso fa gyidie ho no, dabɛn da na yɛbɛnya mpuntuo soronko, 
afei sɛ yɛyɛ ekuo no, ɛwͻsɛ y’ehyia akwansideɛ wͻ atͻeɛ aman mu nso. Ana, ne kakrawa mu 
no, wͻn a wͻyɛ ɛsom dwumadie wͻ ɛha no ɛbehyia akwansideɛ afiri wͻnnom hͻ, enti enni sɛ 
yɛdwene sɛ wͻ saa aman yi mu a wͻn a wͻakͻ sukuu ayɛ mu ma no, yɛn nneyͻeɛ papa, 
dwumadie papa no, dabiara no, wͻde mmuaeɛ papa na ɛbɛ yi yɛn ano, mpo seesei nsͻredan 
no bi ɛwͻ aha a wͻn asͻfoͻ no ɛpo yɛn na wͻn mpanimfoͻ no mpo mmpɛ sɛ wͻnom ɛne yɛn 
ɛbɛbtena. 

Wͻ Ɔpɛpͻn bosome mu no, ɛsom nhyiamu a ɛkͻͻ so wͻ ɛha no, Inglesi asͻre mu 
nkurͻfoͻ no nso nyaa nkratoͻ nanso wͻnom annya nteaseɛ mpo sɛ wͻnom bɛma yɛn mmuaeɛ 
na wͻnom amma. Mmea mmea pii wͻ wͻ hͻ a yɛn moakuo no ɛkͻ, wͻ aman afoforͻ mu no, 
dakoro ana mmienu bi na wͻma wͻn kwan ma wͻde wͻn ahonya ɛyɛ adwuma wͻ mmea 
kumaa bi a wͻde bɛboaboa ɛdͻm no anon a wͻde yɛn dawurbͻ ɛne dwumadie ɛto dwa, nanso 
sɛ wͻnom ɛhunu sɛ yɛrekͻ bea bi ntoatoasoͻ mu, na nkurͻfoͻ no nso ɛre nya aso de ma yɛn 
nsɛmka no a, na afei wͻnom ahyɛ aseɛ ɛre tia yɛn 

Saa nso na nwoma twerɛfoͻ a wͻn nsom Nyankopͻnɛna wͻn nni ɛsom biara no ɛteɛ 
aberɛ a wͻnom ɛbɛhunu sɛ yɛre twerɛ nwoma de agyina Islam akyi, wͻnom ɛde ɛne kɛseɛ wͻ 
abufuo so etia yɛn, na sɛ jamaat no dodoͻ no ɛbɛ kͻ soro no, saa ͻtan yin so ɛbɛkͻ soro, 
nanso Nyankopͻn akͻmhyɛfoͻ no anya botͻyamu sɛ awieɛ no wͻnom na wͻbɛyɛ 
nkunimdifoͻ efirisɛ Nyankopͻn ɛde saa asɛm a esi pi yi ahyɛ wͻn mu. 

Na Bͻhyɛ Mɛsia (Alaihi Salam) no nso enyaa saa asɛm a esi pi yi bi sɛdeɛ Nyankopͻn 
ama ani ada hͻ afa ne ho sɛ amapara ͻbɛyɛ nkunimdifoͻ, na yɛn nso y’atintim wͻ saa asɛm 
yi so sɛ Bͻhyɛ Mɛsia (Alaihi Salam) no bɛdi nkunim amapara, inshaAllah - ɛyɛ Nyame ne pɛ 
- efirisɛ Nyankopͻn mmu Ne bͻhyɛ so. Na afei Nyankopͻn dwumadie bebree ɛwͻ hͻ, 
nsɛnkyerɛne a ɛda adi a fa Nyankopͻn mmoa ho a ɛyɛ adansidie sɛ Nyankopͻn ɛka ne { 
Bͻhyɛ Mɛsia (Alaihi Salam)} ho, enti asɛm biara nni hͻ a ɛwͻsɛ yɛ de hunu Bͻhyɛ Mɛsia 
(Alaihi Salam) no nsɛmka no sɛ nokorɛ nni mu ana sɛ yɛde bɛdwene nnaa sɛm bi fa 
Nyankopͻn mmoa ho. 
       Nti yɛba wͻ saa nhyehyɛeɛ wei so sɛ yɛde papa bɛtua bͻne ka, afei ͻdͻ bɛfiri saa 
nkorͻfoͻ wei hͻ aba yɛn kyɛn na afei saa nkorͻfoͻ no bɛhyɛ agye Muhammed (saw) Mɛsia 
no atomu, Anohoba Mɛsia no akyerɛyɛn sɛ yɛn bͻ mpaeɛ mma y’atiafoͻ na yɛn hwehwɛ 
papa ma wͻnom na yɛn ma wͻnom papa a ɛho wͻ bfasoͻ. 
         Yɛ nyinaara nim saa asɛm wei, ɛno ne ɛyaw a ͻteeɛ wͻn’akoma mu nfonim no, 
m’adikan aka wͻ me Nyansɛmka dada no mu sɛ, mpo wͻ aberɛ Allah Ɔkokroko No asoma 
nyaredͻm sɛ nsɛnkyerɛne fa ne mmaeɛ noho, sɛ ɛhyɛ aseɛ sɛ ɛrekum nnipa a, ɛbɛyɛ ne 
dadwene sɛ anaa nnipa no nyinaara wu a whan na ɛbɛka no ama w’asom Nyankopͻn na 
whan nso na ɛbɛgye adi, nti ͻde awerɛhoͻ ne yaw hyɛaseɛ bͻ mpaeɛ sufrɛ Nyankopͻn sɛ 
ͻbɛyi afiri hͻ, aama no basɛ wͻnom a wͻtee saa mpaeɛ wei kaasɛ ne suu no tesɛ ͻpimfoͻ a 
w’akͻ awoͻ so, nti wei ne nfatoho a Ɔkͻmhyɛni kronkron no akoa kan no wͻ yɛ mmerɛ wei 
mu ayͻ akyerɛ yɛn, kyerɛ yɛn kwan a yɛnfa so mpere papa ma ewiase no.  
            Ɔpere papa maa ewiase no wͻ aberɛ a ɛwͻsɛ anka ͻhwehwɛ ͻsɛi ma ewiase no, 
Nyankopͻn nkoara ne Nea tumi nyinaa wͻno na Ɔbɛtumi asesa nnipa akoma wͻaberɛ a ͻnfa 

ͻsɛi kwan so, nti ɛwͻsɛ yɛ mmͻdenbͻ di Anohoba Mɛsia ne ne panin ɛyɛ Ɔkͻmhyɛni 
Kronkron Mohammed (saw) nom anamon akyi sɛdeɛ yɛbɛyi nnipa afiri ͻsɛi mu na wͻnom 
abɛyɛ yɛnom nuanom, ɛwͻsɛ yɛbͻ mpaeɛ de fa wei ho wͻaberɛ awerɛhoͻ ne ɛyaw ahyɛ 
y’akoma mu ma, na afei yɛsan hia sɛ yɛbɛtu anamon biara, ɛwͻsɛ yɛma nnipa homhom ne 
honam di mu na yɛbɛtumi ayͻ saa wͻaberɛ y’akyerɛ ewiase no kwan papa no. 
            Ɛhia paara sɛ yɛbɛkyerɛ ewiase no kwan papa no, homhom deɛ ampa, nanso mepɛsɛ 
meka kyerɛ mo sɛ ampaara ɛyɛ y’asodie sɛ yɛbɛ ma wͻnom papa na y’abͻ wͻnom honam 
yiedie nso ho ban, na mmrahyɛsɛm wͻ Koran Kronkron mu fa wei ho, ɛnnhyɛ yɛ sɛ yɛbɛpɛ 
papa ama yɛnho nnipa nkoara, ɛnnhyɛɛ yɛ sɛ yɛ mbra ɛkom nkoara, na yɛma yɛnho nnipa 
bea a wͻde wͻti bɛto na yɛnhwɛ wͻnom bera a wͻyare nkoara, ahyɛ yɛ sɛ yɛnbͻ afoforͻ ho 
ban na ampaara obiara ahiadeɛ.  
             Ɛwͻmusɛ asɛm no ngyinasoͻ paara fa homhom mu papa, m’adwene aba ade baako bi 
so nti mepɛ sɛ meka no wͻ aha nso, nna kakra bi a atwamu no, Ahmadiyyani bi firii aha kͻͻ 
Turkey ne Lebanon mpasua so sɛ ͻrekͻyɛ nhwehwɛmu afa ahiadeɛ a, wͻnom a ntͻkwa nti 
w’atu amantuo afiri wͻnom krom mu na wͻte saa mpasuasoͻ no hia, wͻnom a wͻtehͻ tebea 
nyɛ koara, wͻnom hia aduane ne ntaade na afei wͻnom mma adesua nkͻ nkan koara, na 
ampaara akuo ahoroͻ pii na wͻrebͻ mmͻden sɛ wͻbɛboa wͻnom nanso wͻnom ahiadeɛ 
dͻͻso. 
            Yɛnfa we into nkyɛn, Ahmadiyyani bi a na ͻwͻhͻ kaa kasatwie bi sɛ adɛn na 
Ahmadiyya Jama’at no reboa Europefoͻ wͻaberɛ yɛnom nkoara na anka ɛwͻsɛ wͻboa yɛn, 
ebia na saa nipa wei gyina sika a yɛde bͻ afͻreɛ wͻ Europe, nti ɛhiasɛ yɛkasɛ aha nso, sɛdeɛ  
Koran mmrasɛm wei kaaeɛ no, nnipasom, ne sɛ yɛbɛma homhom ne honam mu moa, ɛwͻsɛ 
yɛyͻ saa wͻaberɛ a yɛn nyinyi mu. 
           Nyankopͻn Okokroko no akasɛ yɛn hwɛ wͻnom ɛkͻm de wͻnom, na emom ankasɛ 
yɛn hwɛ Ahmadiyyani ɛkͻm de no, ne muslimni a ɛkͻm de no, na emom ɛkaasɛ yɛn ma 
obiara a ɛkͻm de no aduane. 
            Allah ahyɛ yɛn sɛ yɛn hyɛ ahiafoͻ ne wͻnom a wͻnibi ahiadeɛ ma, nti wei nso yɛ 
y’asodie, sɛ yɛbɛbͻ mmͻden sɛ yɛbɛhyɛ ahiafoͻ ne wͻnom a wͻnibi nyinaa ahiadeɛ ma, 
ɛwͻsɛ yɛhyɛ saa asodie weinom nyinaa ma. Saa kasa no nfata ͻgyidini, nfata sɛ ͻgyidini bɛkͻ 
mmea mmea rebisa deɛ nti a y’ama nipa wei na y’amma wei, mpo ɛsipisɛ ɛyɛ ͻgydini asodie 
sɛ ͻbɛsom obiara wͻaberɛ a ͻnyɛ nyinyimu. 
Deɛ ɛtͻso mienu ne sɛ, saa afͻrebͻ nanteɛ a ɛyɛ a yɛ nante no, afoforͻ pii de wͻnom ho 
bɛbata yɛn na weinom ne sika a ɛyɛ a yɛde bͻ afͻreɛ, afoforoͻ nom a ɛyɛ wͻbɛka yɛnho no 
de wͻnom kyɛfa ba, na ne saa nti ɛbɛyɛ mantamu no asodie sɛ adwuma a wͻreyͻ de asom 
nnipa nti yɛ nso boa wͻn wͻ saa nwuma no mu, yɛhunu nfatoho bi wͻ Ɔkͻmhyɛni Kronkron 
(saw) abrabͻ mu sɛ, mpo ͻyaa akͻmhyɛfoͻ gyinabrɛ no ͻkaasɛ, mpo ɛnɛ sɛ y’afrɛ me sɛ me 
boa nkorͻfoͻ a wͻnom nyɛ muslimfoͻ a, mefri m’akoma mu aboa wͻn, na ͻkasa fa apam a 
ͻne afoforͻ de wͻnom nsa hyɛɛ aseɛ wͻ ne mmͻfra brɛ mu wͻ Mecca, sɛ wͻbɛtie obiara a 
w’atia no frɛ. 
            Nti, sɛdeɛ m’aka no, ɛwͻsɛ yɛ y’ahieɛ a yɛyͻ afoforͻ papa wͻ mu no, ma noyɛ kɛse 
kyɛn sɛ yɛbɛma no apim bea bi, na yɛn nntwa y’ani nhwɛ ewiase sɛ yɛrehwehwɛ mpatadeɛ 
biara sɛ akatua fa honom mu mmoa anaa homhom mu mpuntuo a yɛhyetɛ yɛde ma wͻnom, 
sɛ yɛwͻ ɛyaw bi a anaa ɛpɛ bi a, ɛneɛ na ɛnesɛ ewiase no bɛhunu ne bͻfoͻ no- Nyankopͻn 
baako pɛ no a- Ɔbͻͻ wͻnom no.Na yɛguso rekyekyɛ saa papa yi de ama nnipa, sɛdeɛ ɛyɛ 
Nyankopͻn akͻmhyɛfoͻ nom nneyͻeɛ no, wei ne anoyie a akͻmhyɛfoͻ no dema na wei ne 
deɛ w’akyerɛkyerɛ yɛnom, sɛ m’akatua wͻ Nyame Okokroko Nohͻ, mere nhwehwɛ akatua 
biara firi wo hͻ. 

             Nti wei ne anoyie aɛwͻsɛ Jama’at no de ma, na afei ɛwͻsɛ yɛde to y’adwene so sɛ 
wͻ aberɛ Nyankopͻn akͻmhyɛfoͻ no akyekyɛ papa ama dͻm no na wͻkasɛ m’abasobͻdeɛ wͻ 
Nyame hͻ no, nnipa no mu pii kͻso tia Nyankopͻn akͻmhyɛfoͻ no, na wͻnom dodoͻ no 
rekͻso. 
             Ne saa nti ɛwͻsɛ yɛkai sɛ ɛnam yɛ papayͻ nti, yɛbɛtumi ahyia ateeteɛ afiri y’atiafoa a 
wͻnni suban hͻ na wei resi nso. Ampaara, wͻnom mu bi hwɛ yɛ sɛdeɛ gyata hwɛ odwan na 
wͻdwenedwene sɛ ɛkwan bɛn so na ͻfaaeɛ duruu bea a yɛwͻ yi, yɛ nfatoho tesɛ nipa a ͻtete 
gyata na ɛkwani so ͻtumi  dwane, nti newura no bɛbͻ mmͻden sɛ wͻbɛkye no wͻ aberɛ a 
ͻnha aboa no nanso aboa no aboa no nso bɛbͻ mmͻden sɛ wͻbɛkye ne wura no na w’akuno. 
            Na wͻ Pakistan ne aman ahoroͻ binom yɛwͻ saa nnipa yi bi wͻhͻ, ampaarafoͻ 
nyinaa ne nnipa a wͻhyɛ wei ase yɛ wͻnom a, wͻtwa atorͻ fa yɛho na wͻpɛsɛ wͻsɛi yɛ, 
nanso yɛ mmͻdenbͻ ne yɛ botaeɛ ne sɛ ɛkwanbi so yɛbɛ yi wͻnom afiri Nyankopͻn nnomee 
na ͻntwe wͻnaso.  
          Ateeteɛ ne ɛtan a saa nkorͻfoͻ yi de kyerɛ yɛn ngyina yɛmu ankorakora ntawatawa bi 
a ɛda yɛne wͻnom ntɛmu, Ahmadiyyafoͻ pii a wͻwͻ mmea pii kͻso ya ahunahuna nsɛm 
mmerɛ biara sɛ yɛbɛyɛ mo wei anaa saa, nti ɛbɛyɛ sɛ mo bɛsakyera na mo abɛka yɛho, ne saa 
nti wͻnom ɛtan no nngyina yɛ nnipa a yɛ yͻ, emom ɛnam yɛsotie yɛyͻ ma Ahmadiyya na 
wͻnom ɛtan ma Ahmadiyya ɛfirisɛ wͻnom ahunu pefee sɛ Ahmadiyya retu mpon kyɛn 
wͻnom ankorakora dwumadie abere biara ne ani a afiri wͻnso saa mmerɛ yi. 
         Mmerɛ dodoͻ a Ahmadiyya kͻso retu mpon no saa ara na wͻnom nso ase bɛberɛ ase, 
saa nkorͻfoͻ yi hunu no pefee sɛ ɛkwan a Jama’at rekͻsoro no yɛbɛ di wͻnom so nkunim 
daakye. Na sɛdeɛ m’adikan aka dada sɛ wͻ saa atoͻeɛ amanaman mu, anaa wͻ saa 
amanaman a wͻdi wͻn so, Jama’at no nkͻsoͻ bɛma wͻnom abͻpͻ atia Jama’at, wͻ wͻnom 
nsusueɛ mu, ebia na wͻwͻ adwene bi sɛ Jama’at Ahmadiyya pɛsɛ wͻdi aban ne aman so 
wͻaberɛ a Ahmadiyya nkͻsoͻ no nfa weinom ho koraa, ampaara Ahmadiyya nkͻsoͻ wͻ saa 
aman yi mu bɛyɛ kwan a nkͻsoͻ, asomdwie ne mmra ne nhyehyɛeɛ bɛkͻ so. 
        Wͻ muslimfoͻ aman so, mpo sɛ yɛkakyerɛ wͻnom sɛ wͻnbɛka Ɔkͻmhyɛni Kronkron 
akoa kan noho a, yɛka kyerɛ wͻnom sɛ ɛbɛyi wͻnom yawdie ne ateeteɛ afiri ne wͻnom awieɛ 
papa. Saa ara na yɛkakyerɛ ɛsom afoforͻ no akyidifoͻ sɛ yɛpɛsɛ yɛyi mo firi Nyankopͻn 
abufo hyew no mu. Anohoba Mɛsia ammpɛ dabiara da sɛ ewiase no bɛba abɛhyɛ ͻno ara 
ankasa nhyehyɛeɛ ase, w’annfa ne nkͻsoͻ no angyina wei so na saa ara na w’ammͻ mpaeɛ 
ansrɛ wei afiri Nyame hͻ, anaa mpo sɛ yɛbɛka abͻmu wͻ Khalifah baako ase adwene afa 
kwan yɛbɛfa so adi ewiase aban so na wͻn abɛhyɛ y’ase, emom yɛ botaeɛ paa ara ne sɛ 
yɛbɛte Nyankopͻn aban wͻ wiase no mu na y’ahyetɛ Ɔkͻmhyɛni Kronkron (saw) 
nkyerɛkyerɛ kan ne kronkron wͻ wiase afanan nyinaa.  
         Abere biara ɛwͻsɛ yɛde y’ani to Ɔkͻmhyɛni Kronkron (saw) no abrabͻ ne Islam 
abakͻsɛm so, sɛ mpo wͻne nsɛmdɛ ne papa no nyinaa akyi ne nfasoͻ a ɛfiri nehͻ no, atiafoͻ 
no sͻre tiaa ͻne n’asuafoͻ no na wͻde ntͻkwa hyɛɛ wͻnom, na wͻ wei nyinaa akyi no na 
Ɔkͻmhyɛni Kronkron (saw) no srɛ kwankyerɛ ne ahunumͻbrͻ ma wͻnom, na wͻbͻͻ 
mmͻden biara sɛ ewiase no bɛya papa nkoara afiri nehͻ, nasɛ wͻde ntͻkwa hyɛ no a ͻko 
ɛfirisɛ ɛno nkoara ne deɛ ͻbɛtumi ayͻ na kwan biara nnihͻ biom na ͻhwɛsɛ ͻnnyͻ bibiara ma 
no mmͻro so, na abere biara ͻyͻ saa de hwehwɛ banbͻ ne nsesaeɛ, na ampaara wei nso yɛ 
kwan a ͻfa so de hwehwɛ nhyira ma wͻn. 
        Mpo ɛwͻhͻ, sɛdeɛ yɛhunu no wͻ Torah no mu fa Hazrat Ishaq nkrͻfoͻ ne Hazrat 
Ishmael mma ntawatawa, saa ara na jewfoͻ ne akristofoͻ tan Ɔkͻmhyɛni Kronkron (saw) wͻ 
saa kwan no a so, mpo ɛwͻmusɛ jewfoͻ ne akristofoͻ wͻ ntawatawa kɛseɛ bi da wͻnom 
ntɛm nanso wͻkabͻͻmu tan Ɔkͻmhyɛni Kronkron no na mpo ɛnɛ wͻdaso yͻ saa. Na ɛfiri saa 

adwene wei ne botaeɛ nti na jewfoͻ no hyɛɛ Ɔkͻmhyɛni Kronkron(saw) ɛyaw pii wͻ Medina 
nanso na Ɔkͻmhyɛni Kronkron(saw) no pere papa ma wͻnom, agyesɛ deɛ na aban a na 
ͻwͻhͻ no ahyɛ na wͻhia asotweɛ na na ɛno nso wͻhͻma afororͻ no yiedie nti. 
           Ɛwͻsɛ  yɛ kai sɛ wͻ saa mmerɛ yi mu, wͻ aberɛ a W’asoma Anohoba Mɛsia(ann)  no 
sɛ Ɔkͻmhyɛni Kronkron(saw) no ananmusini, ɛwͻsɛ saa ahokyerɛ ne ɛtan no saa ba biom, nti 
yɛnom a y’aba Anohoba Mɛsia(ann) no ba’iat ase no, ɛwͻsɛ yɛhyia atanfoͻ na yɛreyͻ saa 
nso. Nanso wͻ wei nyinaa akyi no ɛwͻsɛ yɛdi Ɔkͻmhyɛni Kronkron(saw) no nfatoho so na 
yɛ hwehwɛ papa nkoara ma ewiase no. 
            Sɛ yɛtie saa nsɛm wei a yɛmu bi bɛdwene sɛ yɛbɛwͻ abere biara atuateɛ nkoara na 
yɛbɛhyia, ɛnyɛ saa na ɛteɛ, madikan aka dada sɛ Anohoba Mɛsia no nso yaa anohoba fa 
nkunimdie ho, na ampaara yɛ yɛbɛduru saa nkunimdie no, na emom yɛ nnya wͻ aberɛ a yɛde 
yɛho bɛto wiase tumi so, na yɛ nntumi nhyɛ y’asodie no mu biara wͻ aberɛ a yɛde yɛho bɛto 
wiase no so. ampaara, ɛbɛyɛ dɛn na yɛde yɛho ato ewiase tumi so wͻaberɛ yɛne kuo a W’afrɛ 
yɛ sɛ yɛdi mu kyɛn kuo biara, yɛne kuo ɛwͻsɛ yɛ hyetɛ papa, na emom yɛ nnyɛ kuo a 
yɛrehwehwɛ papa afiri afoforͻ hͻ. 
             Nti, makasɛ yɛbɛya saa nkunim die, emom sɛ yɛ nsa bɛka saa nkunimdie wei a, 
ɛwͻsɛ yɛtu ananmom na fa wei ho, adwuma a Allah Ɔkokuroko No de ama yɛn no ɛwͻsɛ 
yɛfa no wͻ asopa mu. deɛ ɛwͻsɛ yɛyͻ biara, ɛwͻsɛ yɛ gyina yɛ mmͻdenbͻ yͻ saa wͻaberɛ a 
yɛrehwehwɛ Allah adom, sɛ yɛde yɛho yɛho bɛtoto afoforͻ so anaa yɛbɛ ya gyidie wͻ ewiase 
tumi biara mu yɛbɛ yɛ nhwiaseɛ nti ɛwͻsɛ yɛ kai wei, ɛkuo kronkron biara nhwehwɛ mmoa 
nfiri ewiase tumi mu. 
             Ɛdeɛn ne mmͻdenbͻ no a sɛ yɛfa so a yɛbɛ ya nkunimdie? Ɛno ne saa nsɛm papa no a 
m’adikan aka no, na ɛwͻsɛ yɛma wei Ahmadiyyani biara so duru nnipa biara a wͻwͻ asaase 
yi so, nfaho ne ewiase gyinabrɛ a ͻgyina, na wei ne deɛ ɛhia sɛ yɛ yͻ. Ɛwͻsɛ yɛde yɛho hyɛ 
saa tabligh adwuma mu, sɛ yɛde nsɛm no bɛhyetɛ, badaini, dwadini, dͻkota, ntɛmgyinani, 
abͻdeɛmu nyansapɛni, ͻkyerɛkyerɛni, kuani … obiara, ɛwͻsɛ ͻfa saa kwan papa no so ma 
nsɛmpapa wei duru ne tipɛnfoͻ sɛdeɛ ewiase bɛte Ahmadiyya, Islam kan no nka, na ɛwͻsɛ yɛ 
yͻ wei ansaa na wͻnom ahyɛ saa ɛtan no ase anaa wͻnom nkyerɛkyerɛƆ bɛduru bea ɛnduruu 
yɛ, sɛdeɛ ɛbɛyɛ a yɛ nnsɛm no nhini bɛtimtim wͻ saa mmea no. Ansaa bomsam dͻm ani bɛba 
deɛͻre si no so, ɛwͻsɛ Islam nkyerɛkyerɛ kan fa papayͻ ne ɛho nfasoͻ di ahini wͻ saa mmea 
no nyinaara. 
            Nti, ɛnɛ, wei ne Muhammed (saw) messiah no nkoa asodie, sɛ wͻde wͻn nyansa ne 
ndwuma denden paara hwehwɛ Nyankopͻn adom, bɛkͻ akͻ dua Islam nkyerɛkyerɛ fa papayͻ 
ne ɛho nfasoͻ ho bɛ duru nnipa biara akoma mu, yɛnyͻ deɛ bɛtumi biara nhwehwɛ wei. Ɛhia 
paara, sɛ yɛnsa bɛka wei, sɛyɛbɛto Daeen-ila-lah (sɛ wore frɛ nnipa ba Nyankopͻn nkyɛn) 
mu wͻ babiara a yɛwͻ na yɛbɛma obiara ahyɛden wͻ wͻn ndwuma mu. 
            Nyankopͻn mmoa Jama’at yi mu nnipa ne nizam (nhyehyɛeɛ) ma wͻnom adwene 
nyinaara mra wei so. Aameen.  

